
				এই পাতাটির মুদ্রণ সংশোধন করা প্রয়োজন। 
শ্ৰীনবদ্বীপ ভাবতরঙ্গ ।
যথায় চােচর কেশ ত্ৰিকচ্ছবসনে। ঈশোদ্যানে লীলা করে ভক্তজন সনে ॥ ৭০
সেই বটে। এই যতি আমি সেই দাস । প্রভুর দর্শন সেই অনন্ত বিলাস। তথাপি আমার চিত্ত পৃথুকুণ্ড তীরে। প্রভুরে লাইতে চায় শ্ৰীবাস-মন্দিরে। ৭১ তথা হৈতে কিছু আগে করি দরশন। শ্ৰীসমুদ্রগড়তীৰ্থ জগতপাবন। যথা পূর্বে ভীম যুদ্ধে শ্ৰীসমুদ্রসেনে। দেখা দিল দীনবন্ধু শুদ্ধভক্ত জেনে ॥ ৭২
যথায় সাগর আসি গঙ্গার আশ্রয়ে । নবদ্বীপালীলা দেখে প্রেমে মুগ্ধ হয়ে ৷ শ্ৰীগঙ্গাসাগর-তীর্থ নবদ্বীপপুরে। নিত্য শোভা পায় যথা দেখে সুরাসুরে । ৭৩
ধন্য জীব কোলদ্বীপ করে দরশন। পরম আনন্দধাম শ্ৰীবহুলাবন ৷ কীৰ্ত্তন-আবেশে যথা শ্ৰীশচীকুমার। ভক্তগণ সঙ্গে লয়ে নাচে কতবার । ৭৪
কোলদ্বীপ কৃপা করি এই অকিঞ্চনে । দেহ নবদ্বীপবাস ভক্তজন-সনে ৷

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১২:৩৭টার সময়, ১২ অক্টোবর ২০১৭ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

